
Midlar til utbygging av breiband 
Rådmannen sitt framlegg til vedtak: 
· Alver kommune skal søkje om tilskot til breibandsutbyggjing. 
· Alver kommune legg opp til 40% eigenkapital 
· Avklaring på endeleg eigenkapitalkostnad blir tatt i samband med i økonomiplanarbeidet for 2022 – 2025. 

 

 

Alver formannskap 22.04.2021: 

 

Handsaming: 
Rådmannen sitt framlegg vart samrøystes vedteke. 

 

FO- 047/21 Vedtak: 
 
· Alver kommune skal søkje om tilskot til breibandsutbyggjing. 
· Alver kommune legg opp til 40% eigenkapital 
· Avklaring på endeleg eigenkapitalkostnad blir tatt i samband med i økonomiplanarbeidet for 2022 – 2025. 

 

 
Politisk handsaming 
Saka skal avgjerast i formannskapet 
 
Bakgrunn 

Alver kommune har gjennom fleire utbyggingsprosjekt over 90 % breibandsdekning. Telenor har varsla 
sanering av all koppartråd innan 2022. Om lag 1000 av våre husstander nyttar framleis koppartråden frå 
Telenor i sitt breiband (xDSL), og Telenor har meddelt at desse vil bli erstatta av radiobaserte løysingar – 
mest sannsynleg 4G. Våre innbyggjarar finn den løysinga lite attraktiv, og etterspurnad etter stabile 
løysingar med lågare kostnad er stor. 
 

Vestland fylkeskommune har lyst ut midlar til utbygging av breiband i område der det ikkje er 
kommersielt lønsamt å bygge ut. I 2021 er det 22 mill. kr. som kommunane kan søkje om. Søknadsfrist er 
14. mai 2021.  
 

Søknad om breibandsmidlar krev eigenandel frå kommunen – normalt mellom 25 % og 40 %. Om Alver 
kommune sender søknad om tilskott på eit prosjekt med samla anleggsbidrag på 10 mill kr., vil 
eigenandelen vere mellom 2,5 og 4 mill kr. Søknader med høg eigenandel blir gjerne prioritert. 
 

https://www.vestlandfylke.no/narings--og-samfunnsutvikling/distriktsutvikling/tilskot-til-breibandutbygging/


 

 

 
Saksopplysninger: 
Breibandsdekning er særleg etterspurt som konsekvens av stadig fleire nettbaserte tenester – også frå 
kommunen. Behov for bruk av heimekontor er aukande også i tider utan pandemi. Tilstrekkeleg nettilgang er 
blitt eit naturleg krav for tilflyttarar innan dei kjøpar bustad. 

Det er p.t. ikkje avklart naudsynt informasjon om aktuelle utbyggingsområder for breiband, men dette vil skje 
innan søknadsfrist 14. mai. Før den tid – ved månadsskiftet - er forslag til områder sendt aktuelle leverandører 
til uttale og på lagt på på nett til høring, 

Prioritering mellom ulike områder i kommunen er basert på forventa gjennomsnittleg anleggsbidrag per 
husstand. Områder med låg snittkostnad blir prioritert. Dette er i samsvar med prioriteringar gitt av Nkom. 

Svar på søknaden er forventa i septemper, og eventuell utlysing kan skje innan årsskiftet. Utbygging vil starte 2. 
kvartal 2022 og ta om lag 12 månader. Utbetaling til leverandørane vil altså kunne skje hausten 2022 og våren 
2023. 

 

 

 

 


